
no. 26 7554 Sent, 31 october 2002 /rz

1. Radunanza cumünala
La radunanza es gnüda fixada sün mardi, 12 november 2002 a las 20.15 in chasa cumünala.

Tractandas: 1. Reglamaint da remuneraziun pels ufficiants cumünals pel trienni 2003/2005
2. Cumanzamaint cullas tschernas da las autoritats cumünalas pel trienni

2003/2005
3. Varia

Il Cussagl cumünal

2. Radunanza cumünala
La radunanza es gnüda fixada sün gövgia, 21 november 2002 a las 20.15 in chasa cumünala.

Tractandas: 1. Cuntinuaziun cullas tschernas cumünalas
2. Credit brutto da fr. 140'000.-- (netto fr. 90'000.--) per la 4. etappa da lavur

(sarinera Sot Ruinas)
3. Varia

Il Cussagl cumünal

Radunanza da vaschins
In gövgia, 21 november 2002 davo la radunanza cumünala politica ha lö la radunanza da vaschins.

Tractandas: 1. Orientaziuns
2. Müdamaints dals statüts da Cumün da Vaschins da Sent, dals 12 avrigl 1976.

Art. 5, 17 c, 19.2, 28, 33.3, 39, 42, 43, 44, 45.
3. Tschernas trienni 2003 - 2005
4. Varia

Comunicaziun a reguard las tschernas pel trienni 2003/2005
Il Cussagl da quatras cuntschaint chenünas persunas uossa in carica chi candideschan eir
quista jada. Seguaintas persunas sun prontas da candidar pel prossem trienni:

Capo cumünal: Jon Carl Rauch

Cussagl cumünal: (6 candidats) I vain elet Maria Sedlacek-Luppi, Albert Mayer, Andri Guler,
cumplessiv, e’s constituischa svessa). Reto Buchli, Johann Tschalär (fin qua suppleant),

Cumischiun sindicatoria: (3 candidats) Giorg Schudel, Duri Valentin-Duschèn ( fin qua
suppleant),

Cussagl da scoula: (4 candidats) Corina Caviezel-Stupan, Roger Wohlgemuth (fin qua
suppleant),

CUMÜN DA SENT

Il mas-chalch da Sent



Il Cussagl giavüscha a la populaziun da ponderar amo otras canditaturas. Propostas as poja annunzchar a partir
da subit sün büro cumünal!

Il Cussagl cumünal

Rumir naiv, offertas
Il Cumün metta in libra concurrenza la lavur da rumir naiv süllas vias in cumün e las vias dasperoura: Sot Crusch
fin pro Lüzza Grand e fin Vastur e la via da schlitra (Clüs fin pro l’access da la stalla da Not Buchli) cun
differentas maschinas.
Infuormaziuns plü detagliadas dà il schef da strada, sar Andri Guler, tel. 081/864 94 43 o 079/610 44 02.
Ils formulars uffizials per l’inoltraziun d’offerta ston gnir retrats a partir da subit pro l’administraziun
cumünala. Interessents ston inoltrar l’offerta, in scrit, culla remarcha offerta: "Rumida da naiv" al Cumün da
Sent fin il plü tard mardi, 12 november 2002 (data postala, posta-A).

Il Cussagl cumünal

GA-Flexicard – sporta da bigliets favuraivels
Per promouver il trafic public, dà il Cumün a nossa populaziun la pussibiltà da cumprar bigliets favuraivels, culs
quals i’s po viagiar in tuot la Svizra cul tren, posta, barcha, tram e bus ün di a la lunga. Il bigliet es datà e vaglia
be per quel di. Per mincha di es avantman be ün bigliet.
Interessents pon a partir da subit, ed uschigliö plü bod pussibel, reservar il bigliet pro’l büro cumünal, tel.
081 / 861 20 60.
Quista sporta vala eir per l’on 2003
Predsch dal bigliet: fr. 28.--

Il Cussagl cumünal/Chascha cumünala

Gruppa da sots Sent
La radunanza generala da la gruppa da sots Sent ha lö dumengia, 3 november 2002 a las 20.30 in Chasa
Veglia.
No vessan grond plaschair da pudair salüdar eir commembras e commembers nouvs. Chi chi ha plaschair vi da
sots populars, musica populara e vi da nos bel costüm es pro no al dret lö.

Il comitè

Avis – deponias cumünalas
La deponia:

- d’Avant Baselgia es causa müdamaint da las plazzas da parcar gnüda levada.
- da Stron es causa fabrica da l’Arina gnüda spostada illa chasa da parcar in Davo Stron.

Il Cussagl cumünal

Da dar a fit
a Sent tenor cunvegna ün’abitaziun da 4 _ stanzas, möblada, sco nouva. Fit al mais fr. 1’040.-- + garascha fr.
100.--. Annunzchas piglia gugent incunter: S. Daniele, Sent, tel.: 081/860 02 16.

Decleranza da renunzcha SVR
Persunas dependentas ed independentas chi retiran dal Cumün da Sent üna paja da fin fr. 2'000.—l’on nu sun,
tenor art. 5/5 da la ledscha da la SVR e tenor art. 8bis da la DSVR, obliadas da far giò quint cun la chascha da
cumpensaziun per la Sgüranza da vegls e relaschats.
Chi chi voul far adöver da quista renunzcha, po retrar tala i’l büro cumünal pro sar Roland Defilla fin il plü tard
avant chi vain dat giò il rapport da las uras. Spiegaziuns plü detagliadas as survain eir per telefon: 081/861 20
63.



Per quel/quella chi nun inoltrescha la decleranza fin il plü tard ils 30 november 2002, vain tratta giò la part per
la Sgüranza da vegls e relaschats.

Chascha cumünala

Festa d’inauguraziun da la sarinera Sur En
La fabrica da la sarinera Sur En es a fin. Ella es gnüda missa in funcziun als 16 october 2002.
Il Cussagl cumünal ha decis da far in quist’occasiun üna festetta d’inauguraziun per la populaziun e
per las instanzas pertoccas. Quist’inauguraziun varà lö, causa cha’l temp es tard aint per l’utuon e cha
propabelmaing es la temperatura dischagreabla, pür da prümavaira 2003.

Il Cussagl cumünal

Acziun da birnel
In collavuraziun cul uffizi da provedimaint vain organisà eir quist on ün’acziun da birnel. L’acziun vain
organisada be scha las postaziuns da birnel surpassan la limita prescritta da 80 kg. Scha quai nu vess d’esser il
cas, ston tuot las postaziuns inoltradas, gnir annulladas.
Postaziuns cul fögl suotvart pon gnir büttadas aint illa chartera dal Cumün pro l’entrada in chasa cumünala fin
gövgia, 16 schner 2003, a las 17.00.

Uffizi da provedimaint

------------------------------------------------------------------------------------------------------------- Tagliar
Fögl da postaziun:
Il suottascrit posta quatras:

..... chartun(s) = 15 dispensers à 250 gr birnel   = fr. 49.50 tuot ils predschs

..... chartun(s) = 12 vaiders à     1 kg birnel   = fr. 96.00 incl. IPV + transport

..... sadella(s) à     5 kg birnel   = fr. 38.00

..... sadella(s) à   12,5 kg birnel   = fr. 90.00

Telefon:............................. Nom e prenom:..................................................


